
As artes estiveron ao servizo de desvelar
o descoñecido desde o mesmo intre en
que o home tivo conciencia de que había
outra dimensión distinta á que os seus ol-
los lle descubrían. De feito, as chamadas á
abundancia de caza foron feitas por artis-
tas extraordinarios en Altamira, Lescaux,
Alxeria, Bhimbetka ou Cerro Colorado. O
descoñecido pasou a estar asociado ás
crenzas relixiosas e tentar racionalizar es-
tas –é dicir, explicar os mitos– non fixo se-
nón neutralizar o misterio pero sen acadar
resolvelo.

Entre nós,esa mitoloxía acadou una di-
mensión case perfecta
no binomio greco–ro-
mano que precisou fa-
cerse visible coas artes
plásticas e co discurso,
desde as artes suntuarias
e a escultura á épica e a
traxedia. Pero en parale-
lo, a abstracción relixio-
sa estableceu a dualida-
de Ben – Mal de maneira
maniquea ou coa hexe-
monía do primeiro ver-
bo do segundo.O gnosti-
cismo e os monoteísmos

fixeron da palabra a súa
principal ferramenta pa-
ra explicar a revelación
e mais o misterio: a To-
rah nos xudeus, a Biblia
nos cristiáns e o Corán
nos musulmáns. Unha
preferencia pola expre-
sión escrita que negaba
calquera manifestación
plástica (a negación do
becerro de ouro ou a
consideración de idola-
tría da representación
plástica das deidades que tiña o cristianis-
mo primitivo e ten o islamismo).

Cando o cristianismo se rendeu á repre-
sentación plástica,colleu medo do discur-
so e combateu as herexías (o misterio)
coa forza e non coa palabra.E na nosa Ida-
de Media o misterio colleu pulo coma
nunca tivera fronte á ortodoxia:desde a cá-
bala dos xudeus ata a alquimia ou o neo-
platonismo de matriz cristiá, aos cales se
sumaba a maxia e o hermetismo. Resumi-
do,o non revelado,non descuberto,o para-
normal e o non explicable.En definitiva,os

elementos que, segundo Nicholas
Goodrick–Clarke, conforman a tra-
dición esotérica occidental.

E foi xustamente cando a literatura
medieval trocou a representación simbó-
lica pola razón –ou polo menos pola pri-
meira razón que anunciaba o Humanismo
renacentista– o divorcio obrigado do dog-
ma relixioso conducía dun xeito ou dou-
tro a achegarse ás ciencias herméticas.Así,
desde a Commedia de Dante (que enlaza
a concepción cristiá co clasicismo pagán)
ata os diversos tratados con suposta base

científica, como o De occultaphilosophia
de Cornelio Agripa, recolledor da ciencia
hermética medieval posta ao servizo dos
emperadores Maximiliano e Carlos V e do
papa Clemente VII.Trento aínda non che-
gara.Agrippa de Nettesheim combinou o
neoplatonismo de matriz renacentista
–oposto ao neoaristotelismo escolástico–
coa tradición da cábala hebrea,xa que lo-
go no tocante á demonoloxía.

A Contrarreforma provocou que os her-
deiros de Cornelio Agrippa sentasen as ba-
ses da filosofía e da ciencia do século
XVII,a primeira modernidade europea.Esa

mesma Contrarreforma
obrigou a que as mani-
festacións do misterioso
no seo do catolicismo ti-
vesen que articularse no
misticismo (verba deri-
vada da voz grega mysti-
kós, “arcano”,“misterio-
so”) que en literatura
acadou o cumio entre
nós con Juan de la Cruz
e Teresa de Jesús.

Ese divorcio aumen-
tou coa irrupción do Sé-
culo das Luces: fronte ao
inmobilismo dos dog-
mas católicos, aparece-
ron os ilustrados e un
amplo abano de alterna-

tivas de tipo espiritual:
a francmasonería,

os rosacruces,
os ilumina-

dos.Cómpre
citar ao
conde sici-
liano Ales-
sandro di
Cagliostro,
i m p u l s o r

do estudo
da sabedoría

antiga: Exipto, a
figura do rei Salo-

món, os ritos iniciáti-
cos.Unha expresión artística deses corren-
tes foron a música de Mozart (xa que logo
A frauta máxica, que encetou unha tradi-
ción que continuaron Haydn, Sousa ou Si-
belius) ou as artes suntuarias de autocon-
sumo (loxas, altares, ornamentos, ourive-
ría).

